
Sooq oqaloqateqarnissamut neqeroorut tigussavara?  
Peqqinnissaqarfimmi suliaritereernerpit kingorna apeqqutit saqqummersinnaap-
put. 
 
- Sooruna nakorsaq taamatut iliortoq 
- Suliaritereernerup kingorna nalinginnaava taamaattoqarnissaa?  
- Suliaritinneq allatut ingerlanneqarsinnaasimava? 
Apeqqutit paatsuungassutaasinnaapput, kamaammertillutit nikallortillutilluunniit.  
 
Suliaritinnerit naammagisimanngikkukku oqaloqatigiinneq ilinnoorpoq. Sooq 
taamatorpiaq suliaritissimanerlutit nassuiaatsikkusupputit. 
Oqaloqatigiinnerup ujartukkatit akissutissarsiffiginissaannut ikiorsinnaavaatit.  
 
 
Oqaloqatiginninnerpit peqqinnissaqarfiup pitsanngorneranik  
kinguneqarsinnaavoq 
Oqaloqatigiinnermi misigisatit oqaluttuarigukkit, peqqinnissaqarfimmi sulisut ilik-
karnissaminnut periarfissaqassapput. Taamatut iliornikkut illit immaqa, siunissa-
mi sullitat pitsaanerusumik suliarineqarsinnaapput misigisaqarsinnaallutillu.  
 
 
Oqaloqatigiinnerup kingorna naammagittaalliornissannut periarfis-
saqartuaannarputit. 
Oqaloqatiginninnissamut periarfissaq atorukku, allakkatigut naammagittaallior-
nissannut imaluunniit taarsiivigineqarnissamut qinnuteqaasiornissannut sunni-
uteqarnavianngilaq.  
 
Oqaloqatigiinnerup suna naammagittaalliuutigisinnaanerlugu aqqutissiuussin-
naavaatit.  
 
 
Oqaloqateqarusuppunga – taavami qanoq iliussaanga?  
Oqaloqateqarusukkuit, suliariffigitissimasannukassaatit. Tassani ilisimatinneqas-
saatit oqaloqatigiinneq qanoq ingerlassanersoq kinalu oqaloqatigissanerit.  
 
Dronning Ingrid Napparsimaviani suliarineqarsimaguit illit sumiiffinni peqqinnis-
saqarfiup immikkoortortaqarfianut saaffiginnissaatit.  
 

Oqaloqatiginninnissannut qanoq piareersassaanga 
Oqaloqatigiinnermi illit siuttuunissat naatsorsuutigineqanngilaq, aamma 
oqaloqatigiinnerup ingerlanerani piumasaqaateqartoqarnavianngilaq.  
 
Peqqinnissaqarfimmi sulisut tusarneqarnissat kiisalu isummavit annissisin-
naanissannut periarfissaqarsinnaanerit isumagissavaat.  
 
Oqaloqatigiinnginnermi pitsaassaaq, oqaloqatigiinnermi suna angorusunnerlugu 
eqqarsaatigereersimassagit. Aamma pitsaassaaq apeqqutissatit allakkukkit, 
taamaasillutit apeqqutissatit tamaasa apeqqutiginiassagakkit akitillugillu.  
 
Qanigisatit ikinngutitilluunniit oqaloqatigiinnermi najuussinnaapput tapersersuisu-
tut.  
 
Allanik ilaqarlutit oqaloqateqaruit iluaqutaassaaq, taamaasillutit tusarnaar-
toqarsinnaavoq kiisalu suna oqaatiginiarnerit eqqaasitsivigineqarsinnaallutit.  
 
Pisariaqartitsinikkut marlunnik oqaasilimmik imaluunniit nutserisumik 
peqataasoqassaaq.  
 
 
Oqaloqatigereernerup kingorna 
Oqaloqatigereernerup kingorna suliaritissimaninnut pisimasut ilisimasaqarfigine-
rulersimassavatit.  
 
Tamatumalu kingunerisaanik pisortatigoortumik naammagittaalliornissannut aa-
lajangersinnaavutit. 
 
 
Naammagittaalliuut 
Ataani allaqqasut naammagittaalliornermi paasissutissat naatsut allaqqapput. 
www.peqqik.gl –imi qanoq naammagittaalliorsinnaanerlutit atuarsinnaavat. 
 
Naammagittaalliuut qanoq tunniutissavara? 
Naammagittaalliuuteqarnermi skiima atugassaq www.peqqik.gl –mi nassaari-
neqarsinnaavoq. Peqqinnissaqarfimmi aamma immersugassaq pineqarsin-
naavoq.  



Peqqinnissaqarfimmi  
sullinneqarsimanerit naammaginngiliuk?  

 
Peqqinnissaqarfimmi sulisunik Oqaloqateqarit – 

tusarneqarlutillu akissutissarsissaatit! 

Peqqissutsimut Naalakkersuisoqarfik 
2015 

Naammagittaalliuut qanoq ingerlasarpa? 
Naatsorsuutigisariaqarpoq naammagittaalliuutip suliarineqarnera sivisuumik in-
gerlasinnaasarmat. Nalinginnaasumik naammagittaalliuut ukiup aappa avillugu 
ingerlakkajuppoq akuttunngitsumillu sivisunerusarluni. 
 
Nunatsinni Nakorsaaneqarfimmut allakkatigut naammagittaalliorlutit aallarti-
ssaatit. Nunatsinni Nakorsaaneqarfik paasissutissanik aallissaaq tamatumalu 
kingorna susoqarsimaneranik allakkiussaaq.  
 
Nunatsinni nakorsaanerup paasissutissat katersorsimasai Danmarkimi Nap-
parsimasut Peqqinnissaqarfimmut Maalaarutaannik Aalajangiisartunut nassiun-
neqassapput. Napparsimasut Peqqinnissaqarfimmut Maalaarutaannik Aalajan-
giisartut suliaq misissussavaa aalajangerlugulu suliaritinnermi naammagittaalli-
ornissamut tunngavissaqarnersoq.  
 
 
Taarsiivigitinneq 
Taarsiivigitinniarnermut suliaq Peqqissutsimut Naalakkersuisoqarfiup isuma-
gisarivaa. Siullertut Naalakkersuisoqarfiup takusarpaa, Napparsimasut Peqqin-
nissaqarfimmut Maalaarutaannik Aalajangiisartut oqaaseqaataa suliaritinnermi 
isornartorsiuteqarnersoq. Tamatuma kingorna naalakkersuisoqarfiup paasissu-
tissat tunngavigalugit nalilersortarpaa taarsiivigitittoqarsinnaanersoq.  
 
 
Qanoq isillunga paasisinnaavara suliaq sumut killinnersoq? 
Suliap ingerlanerani allakkanik arlalinnik tunineqarumaarputit, aalajan-
giisoqannginnermilu suliamut tunngatillugu oqaaseqarnissannut periarfissin-
neqarumaarlutit. 
 
 


